
				এই পাতাটির মুদ্রণ সংশোধন করা প্রয়োজন। 
দ্বিতীয় অঙ্ক
—প্রভু, পিতা, গুরুদেব, কি বলিতেছিনু ? স্বপ্নে ছিনু এতক্ষণ । এই সে মন্দির—ওই সেই মহাবট দাড়ায়ে রয়েছে, অটল কঠিন দৃঢ় নিষ্ঠর সত্যের মত। কি আদেশ, দেব ? ভুলি নাই কি করিতে হবে । এই দেখ,
( ছুরি দেখাইয় )
তোমার আদেশ স্মৃতি অন্তরে বাহিরে হতেছে শাণিত। আরো কি আদেশ অাছে
প্রভু ?
রঘুপতি দূর করে দাও ওই বালিকারে মন্দির হইতে । মায়াবিনী, জানি আমি তোদের কুহক। দূর করে দাও ওরে ।
জয়সিংহ দূর করে দিব ? দরিদ্র, আমারি মত মন্দির-আশ্রিত, আমারি মতন হায় সঙ্গীহীন, অকণ্টক পুষ্পের মতন নির্দোষ, নিষ্পাপ, শুভ্ৰ, সুন্দর, সরল, সুকোমল, বেদনাকাতর, দূর করে দিতে হবে ওরে ? তাই দিব গুরুদেব ।

